
ЗАКОН ЗА ИЗМЕНУВАЊЕ И ДОПOЛНУВАЊЕ НА ЗАКОНОТ 
ЗА ЕКСПРОПРИЈАЦИЈА 

Сл. Весник на Р. Македонија, бр.104 од 24.06.2015 година 

 
Член 1 

Во Законот за експропријација („Службен весник на Република Македонија“ број 

95/12, 131/12, 24/13 и 27/14), во членот 28 став (1) алинејата 2 се менува и 
гласи: 

„Предлогот за експропријација и геодетскиот елаборат од членот 26 точка 2 од 
овој закон, по електронски пат да го достави до Агенцијата за катастар на 

недвижности, заради прибележување на предлогот за експропријација, во рок од 
пет дена од денот на приемот на предлогот за експропријација.“ 

 

Член 2 
Во членот 51 по ставот 2 се додава нов став (3), кој гласи: 

„(3) Органот за експропријација е должен сите правосилни акти кои содржат 
правен основ врз основа на кој се врши запишување во катастарот на 
недвижностите, а се донесени врз основа на овој закон, во рок од пет дена од 

прибавувањето на доказот за платен надоместок за запишувањето согласно со 
тарифникот на Агенцијата за катастар на недвижности, заедно со пријавите за 

запишување по електронски пат да ги достави до Агенцијата за катастар на 
недвижности.“ 

 

Член 3 
Oрганот за експропријација е должен во рок од три месеци од денот на 

влегувањето во сила на овој закон по електронски пат да се поврзе сo Агенцијата 
за катастар на недвижности. 

 

Член 4 
Овој закон влегува во сила осмиот ден од денот на објавувањето во „Службен 

весник на Република Македонија“. 
 


